DivertentilulEdul

Kienet il-gurnata tal-15 ta’ April 2018, meta
grupp imdaqqas ta’ partitarji tal-Ghaqda Muzikali
Imperial inghaqdu flimkien ghal harga divertenti u
edukattiva organizzata mill-Kummissjoni Banda u
Kor tal-istess Ghaqda.

Din il-harga kienet ezattament fl-Esplora
I-Kalkara fejn dak li kien l-Isptar Navali ta’ Bighi
kien rinovat u addattat ghal dan il-kumpless li
nafu llum, minn fondi Ewropej fejn kien infetah
uffi¢jalment mill-Prim Ministru Dr Joseph Muscat
fit-28 ta’ Ottubru 2016.

Ridna nagsmu Malta, mit-Tramuntana ghan-
Nofsinhar imma meta tkun imdawwar bil-hbieb,
bejn kelma u ohra, fejn xi ¢ajta ma nagsitx, it-trig ma
tarahiex twila. Wasalna u hadna ritratti tal-grupp li
konna, qabel ma dhalna gewwa dan il-kumpless. Kif
dhalna laqaghna Il-istaff fejn tawna leaflet u spjega
hafifa ta’ kif inhu imqassam il-post u l-attivitajiet li
stajna naghmlu u niehdu sehem fihom. Kien hemm
min kienet 1-ewwel darba ghalih f’dan il-post u kien
hemm min diga kellu esperjenza ta’ din I-avventura.
Wara l-ispjegazzjoni kulhadd infired u ha rotta
differenti, min ghal rasu u min fi gruppi.

L-Esplora huwa I-post fejn kollox huwa
interattiv u ghalhekk kull persuna tista’ tmiss u tuza
I-esebiti biex tithem dak li jkun ged jigri. Dan huwa
post fejn kemm it-tfal kif ukoll il-kbar ghandhom
fejn jitghallmu minn kull esebit li hemm. F’dan
il-post kulhadd huwa mheggeg biex imidd idejh u
jhabbel ukoll dagsxejn mohhu. B’dan il-mod u bl-
ispjegazzjonijiet semplici, kif ukoll ritratti li hemm
ma’ kull esebit, persuna tifhem b’mod xjentifiku
dak li jkun ged jigri.

I¢-Centru tal-Esplora huwa mqassam f’diversi
zoni fejn wiehed jista’ jzur i¢-Centru tal-Attivitajiet,
il-Binja tal-Wirjiet Principali, il-Planetarium,
I-Esperjenza fuq Barra kif ukoll il-Lift tas-Sodod.

I1-Binja tal-Wirjiet Prin¢ipali hija mgassma fuq
3 livelli li tinkorpora whud mid-diversi ferghat tax-
xjenza l-aktar imfittixija. Il-Muzika, 1-Illuzjonijiet,
I-Inginerija, it-Telekomunikazzjoni, il-Bijologija

Umana, 1-Eko-Hajja, 1id-Dinja, I-Elettriku u
I-Manjetizmu.
—1?9 _— /—

1I-Kuritur-pjanu

[1-Muzika fejn wiehed seta’ johloq diversi tipi ta’
muzika minn forom differenti ta’ pajpijiet u oggetti
ohira imma mhux permezz ta’ strumenti muzikali,
ghalkemm f’post iehor stajt iddoqq arpa minghajr
m’ghandha kordi. Xi haga interessanti kienet li
tghaddi minn kuritur fejn l-art hija t-tastiera ta’ pjanu
u meta tghaddi minn fuqu tisma’ n-noti tal-muzika
skont minn fejn tkun ghaddejt. Kien hemm min
ghadda aktar minn darba biex jipprova jikkomponi
xi bi¢¢a muzika, minghalih.

Il-parti tal-Bijologija Umana wrietna kif jahdem
gisem il-bniedem mill-mohh, il-qalb, is-sistema
digestiva u hafna affarijiet ohra fejn persuna tiskopri

hafna aktar kif jahdem gisem il-bniedem, kull parti
f’armonija mal-ohra.

L-illuzjonijiet hija sezzjoni fejn tista’ tara dak li
mhux minnu fil-verita bhal meta tara lilek innifsek
f’diversi forom u ghamliet f’mirja differenti, sinjali
dritti 1i jidhru mghawgin, tipprova tmiss xi haga
b’idejk u ssib il-vojt u diversi illuzjonijiet ohra fejn
I-ghajn tkun imqarrqa b’dak 1i ged tara.

Interessanti immens ukoll hija I-parti tal-Lift tas-
Sodod fejn hemm esebizzjoni ta’ parti mill-istorja
tal-Isptar Navali ta’ Bighi, b’esebiti awtentici ta’
dak iz-zmien, ta’ dawk l-affarijiet li kienu jintuzaw
f’dan l-isptar bhal ghodod tal-operazzjonijiet. Dan
barra li bniedem jista’ jisma’ wkoll esperjenzi hajjin
ta’ min kien jahdem hemm.

L-Esperjenza fuq Barra hija prin¢iplament ghat-
tfal fejn ghandhom il-Bejta tal-Fniek li minn taht
I-art jistghu jitilghu mill-kanali u jittawlu ’l barra
minnhom, ghandhom I-Ghar fejn jistghu jinzlu fih
u jduru fi spec¢i ta’ kmamar mibnija taht l-art, kif
ukoll wirjiet tal-ilma fejn, permezz ta’ divizorji,
idawru l-ilma min-naha ghal ohra u jaraw jekk
jirnexxilhomx idawru xi raddiena. Ghandhom
ukoll il-Kamra ghall-Esploraturi z-Zghar fejn fost
attivitajiet diversi jkunu jistghu jiehdu affarijiet
minn post ghall-iehor permezz ta’ hbula kif ukoll
jaraw minn fejn se johorgu l-blalen meta jkunu
jridu jghaddu minn diversi pajpijiet. L-Esperjenza

Esebit tat-Tfal biex jilaghbu

ta’ Barra mhix biss ghat-tfal imma hemm ukoll
attivitajiet ghall-kbar bhal Wirjiet tal-Ilma li huma
nagqra iktar ikkumplikati minn dawk tat-tfal, pajpijiet
b’diversi forom u tul biex johrog hoss differenti kif
ukoll diversi esebiti ohra li jistghu jintuzaw minn
kulhadd.

Min ha l-okkazjoni u attenda ghas-sessjoni tal-
Planetarium, zgur li sab i¢-¢irasa fuq il-kejk. Minn
bilgieghda fuq is-siggu, fejn imbaghad id-dahar tas-
siggu jista’ jintefa’ lura biex litteralment tigi wicéek
’il fuq thares lejn is-sema li titfacca quddiemek
permezz ta’ screen enormi, biex isegwi dak kollu li
jkun ghaddej. Tibda mill-bidu tal-univers sakemm
il-bniedem tela’ fuq wi¢¢ il-qamar u aktar minn
hekk.

Thossok qgieghed verament fl-ispazju u miexi
minn galassja ghall-ohra bin-narratur jispjega
dak kollu li jkun ged jigri. Verament xi haga tal-
meravilji li difficli biex tispjegaha bil-kliem. Trid
tkun hemm biex temmen il-kobor ta’ dan I-univers
li nghixu fih u li d-dinja taghna hi biss kif nghidu
qatra f’o¢ean. Min imur 1-Esplora m’ghandux jitlef
dan l-ispettaklu.

Kull sezzjoni hija mibnja b’diversi esebiti
differenti li kulhadd jista’ jmidd idejh li hawnhekk
huwa impossibbli biex taghti spjega ta’ kollox. Min
ried jipprova xi haga u sab xi diffikultajiet, dejjem
kien isib lil xi hadd mill-istaff li jfiehem ezattament

kif ghandu jsir 1-esperiment u r-rizultat li suppost li
jkollok.

Wara dan kollu, wiehed ma setax ma jammirax
il-veduta tal-Port il-Kbir fejn tara 1-Belt kapitali
taghna quddiemek mill-breakwater, Dar il-
Mediterran, il-Qanpiena, il-Barrakka t’isfel u ta’
fuq, u tibga’ tara sal-Valletta Waterfront. Ghandek
id-dahliet tat-tlett ibliet spec¢jalment dik tal-Birgu
fuq naha bil-Forti Sant’ Anglu u dik tal-Kalkara bil-
Forti Ricasoli jiddominaw il-ponot ta’ dak l-ilsien
ta’ art li jaghmlu parti minnu.

ta’ titta
confectionery

152, Triq il-Mithna 1-Gdida
Mellieha

Mob: 98127903

Wara din l-esperjenza, fejn anki min mhux
midhla tax-xjenza, jinduna kemm f’dak kollu li
naghmlu matul hajjitna, kif ukoll f’dak kollu li jigri
madwarna, ix-xjenza tilghab parti importanti.

Hemm hafna aktar x’wiehed jista’ jghid imma
dak kollu li esperjenzajna matul il-gurnata, zgur li
ma tistax tiktbu f’artiklu bhal dan. Hawnhekk nista’
biss naghtikom ftit appetisers, biex inxennaqgkom
ftit.

CLUB HOUSE

Under new management

Chef Patron Peter Aquilina

We cook with passion

am/ S’amﬁ serves you wiz% a J'mi/e /

tel: 77791105
No.3, Triq il-Kbira, Mellieha

UNISEX HAIR BY JANET

O 35621522872 F
+356 7972 7795

Glamorous Hair by Janet

e 116 Trig in-Nahal, Mellieha, Malta

